
ABSTRAK 

Pokok halia (Z"ingiber offränale Rosc. ) tumbuh di kebanyakan tempat di seluruh dunia. 
Tumbuhan herba ini sangat terkenal dan banyak digunakan sebagai rempah masakan atau 
dalam perubatan tradisional. Di Sabah, permintaan halia di pasaran telah meningkat 
sehingga 24,000 kilogram sebulan. Disebabkan ketiadaan maklumat berkaitan 
pertumbuhan dan hasil pengeluaran halia menggunakan probiotik tumbuhan, satu kajian 
telah dilaksanakan di struktur rumah lindungan hujan, Fakulti Pertanian Lestari, Universiti 
Malaysia Sabah, Sandakan. Tujuan kajian ini dijalankan adalah bagi menilai kesan probiotik 
tumbuhan terhadap pertumbuhan dan hasil halia. Kajian ini dilaksanakan dalam tempoh 
masa 6 bulan dengan menggunakan polibeg hitam berukuran 38 sm x 38 sm pada keadaan 
persekitaran ladang yang sama. Kajian ini merangkumi 6 rawatan iaitu pada kadar rawatan 
0 (terkawal), 1,3,5,7 dan 9 gram probiotik tumbuhan dengan 4 blok dengan menggunakan 
rekabentuk blok rawak lengkap (RCBD). Parameter tumbuhan seperti bilangan anak pokok, 
bilangan daun, ketinggian anak pokok (sm), berat basah anak pokok dan berat basah akar 
serta nisbah rizom terhadap anak pokok telah direkodkan sebulan sekali sepanjang tempoh 
3 bulan, selepas aplikasi probiotik. Bagi hasil halia pula, ia merangkumi berat basah dan 
kering rizom (g). Berdasarkan kajian, rawatan T5 menghasilkan bilangan anak pokok dan 
daun tertinggi iaitu masing-masing dengan nilai 22.25 dan 128.50. Rawatan T6 pula 
menghasilkan ketinggian anak pokok tertinggi iaitu 51.35 sm. Sementara itu, rawatan T4 
menghasilkan nisbah rizom terhadap anak pokok yang tertinggi iaitu 1.81. Bagi aspek hasil 
halia pula, kajian menunjukkan bahawa rawatan T3 menghasilkan purata berat basah dan 
kering rizom tertinggi iaitu, 328.89 dan 26.69 g. Namun begitu, tidak terdapat perbezaan 
bererti antara kesemua rawatan probiotik tumbuhan terhadap kesemua parameter tersebut. 
Kajian ini menunjukkan bahawa penggunaan probiotik tumbuhan tidak berkesan dalam 
meningkatkan kadar pertumbuhan dan hasil halia. )usteru, lebih banyak kajian perlu 
dijalankan untuk mengenalpasti masalah dan kesan probiotik tumbuhan terhadap tanaman 
herba seperti halia dan lain-lain lagi kerana dipercayai probiotik tumbuhan mampu 
memberikan kesan positif dalam meningkatkan kadar pengambilan nutrien dan peningkatan 
hasil tanaman. 

EVALUATION OF PLANTPROBIOTIC ON GROWTH AND YIELD OF GINGER 
(Zingiber offidnale Rosc. ) 

ABSTRACT 

Ginger (Zingiber ofdnale Rosc. ) plants grow widely in many parts of the world. It is a very 
famous herbaceous perennial that widely used as a spice or a folk medicine. Nowadays, it 
is becoming very popular in Sabah as the demand ofginger in this state has reached 24,000 
kilograms in a month. As there is no information about the growth of this plant using plant 
probiotic, thus a field experiment was conducted at the Faculty of Sustainable Agriculture 
Field in Universiti Malaysia Sabah, Sandakan. The aim of this experiment is to evaluate the 
effect of p/ant probiotic on growth and yield of Ginger. This experiment was conducted for 
6 months period by using black polybags of measurement; 38 cm x 38 an performed in the 
same condition of field. This experiment comprised of six treatments including control 
treatment(0), 1,3,5,7 dan 9g plant probiotic respectively were evaluated on ginger plant 
that arranged in 4 blocks by using Randomized Complete Block Design (RCBD). The growth 
parameters such as number of tillers, number of /eaves, height of tiller (cm), fresh weight 
of tillers and roots also rhizome to shoot ratio were recorded once in a month for three 
months of observation after probiotic application. The parameter of yield are including the 
fresh and dr y weight of rhizome W. Based on the experiment, treatment T3 produce 
highest number of tillers and leaves with average 22.25 and 128.50. Treatment T6 produce 
highest height of tiller, 51.35 cm. While for treatment T4, it produce the highest rhizome to 
shoot ratio, which is 1.81. Based on yield, the result showed that the average of fresh and 
dry weight of rhizome were highest in treatment 3 with average of 328.89 and 26.69 g 
respectively. However, there were no significant differences between all treatments 
evaluated on those parameters listed. It showed that plant probiotic is not effective to 
increase the growth performances and yield ofginger. Thus, more studies would be needed 
to determine the problems and effects of plant probiotic on herb plants especially ginger 
and others as it is believed that the application of plant probiotic could improves nutrient 
uptake and crop production. 

BAB 1 

PENGENALAN 

1.1 Pengenalan 

Tumbuhan herba dan rempah ratus terdiri daripada satu kumpulan yang besar dan pelbagai. 

Secara amnya, herba bermaksud semua jenis tumbuhan yang mana bahagiannya termasuk 

daun, batang, buah, kulit batang, akar ataupun bunga mempunyai nilai dalam masakan, 

kesihatan atau kecantikan. Tumbuhan herba terdiri daripada tumbhan liar, tumbuhan 

hiasan, sayuran ataupun ulaman dan rempah (Noraida, 2005). Tanaman herba ubatan juga 

didefinisikan secara umumnya sebagai tumbuhan, bahagian-bahagian tumbuhan atau 

ekstrak tumbuhan yang digunakan untuk tujuan perubatan (Herb Trade Association, 1977). 

Rempah ratus pula membawa maksud tanaman beraroma yang digunakan sebagai pewarna 

dan perisa dalam industri makanan dan kulinari. Kebiasaannya, rempah datangnya daripada 

bijian, buah, akar, daun atau bahan vegetatif lain yang telah dikeringkan, berbanding 

dengan herba yang lebih tertumpu kepada bahagian pokok yang masih segar dan tidak 

kering seperti daun kari dan ulaman. 

Herba tempatan kini mendapat sambutan dan bertambah dalam permintaan, 

disebabkan oleh kesedaran kesihatan oleh orang awam dan manfaatnya sebagai rawatan 

dalam perubatan altematif. Selain itu, herba merupakan tumbuhan semulajadi yang tumbuh 

meliar, tumbuh sebagai hiasan, sayuran ataupun ulaman yang mudah didapati. Herba dan 

rempah juga kaya dengan kandungan antioksidan yang tinggi (Embuscado, 2015). Walau 

bagaimanapun, herba hanya boleh digunakan dalam kuantiti yang tertentu sahaja bagi 

mengelakkan sebarang kemudaratan kepada pengguna. 



Halia (Zng/ber officinale) yang dikategorikan dalam famili Zingiberaceae adalah 

salah satu herba tempatan dan ditanam secara komersial bagi mendapatkan hasil rizom 

yang mempunyai aroma tersendiri. Perkataan halia berasal daripada perkataan Greek, 

Zingiber. Perkataan ini berkait rapat dengan Zindischebil, yang membawa maksud akar 

Zindschi (India). Nama spesies Z. officina/e datang daripada perkataan Latin, officinal, yang 

membawa maksud bengkel. Hal ini berikutan kepelbagaian ramuan yang boleh didapati 

serta ciri-ciri farmakologi yang ada pada halia (Kate, 1999). 

Halia merupakan sejenis herba pedas dan mempunyai bau yang kuat yang bertindak 

sebagai satu bahan penting dalam perubatan untuk merawat penyakit sendi, penyakit saraf, 

gingivitis, sakit gigi, asma, mengusap, sembelit dan kencing manis. Minyak dan oleoresin 

diperoleh daripada halia juga digunakan di dalam banyak produk makanan dan minuman 

(Wang dan Wang, 2005; Tapsell eta/., 2006). 

Selain itu, halia merupakan salah satu tanaman yang paling produktif di mana 

hasilnya boleh mencecah 6000 metrik tan per hektar. Sehingga kini, penanaman halia secara 

berpindah-randah masih diamalkan. Namun begitu, keluasan penanaman halia semakin 

mengecil menyebabkan pengeluaran yang rendah seterusnya mengehadkan jumlah kapasiti 

eksport. Tahap pengeluaran yang rendah adalah disebabkan ketiadaan tanah yang sesuai 

serta penyakit bawaan tanah yang mudah menyerang tanaman halia (Mahamud et a1., 

2015). 

Pada masa kini, halia ditanam secara komersial di kebanyakan kawasan tropika dan 

panas, di mana India mendahului pengeluaran halia lebih kurang 33 % dunia dan diikuti 

oleh China dengan 20% (Abubacker, 2009). Jumlah pengeluaran halia seluruh dunia adalah 

lebih kurang 0.75-0.8 juta tan setiap tahun dari setiap kawasan sekitar 0.3 juta hektar. 

Dalam tempoh yang sama, nilai eksport halia adalah sekitar 20 % jumlah pengeluaran dunia 

dengan harga mencecah USD 105.73 juta. Walaupun India digelar sebagai kawasan 

pengeluaran terbesar halia, tetapi China telah menjadi pengeksport nombor satu semasa 

1999-2000. Sekitar 2009, pengeluaran halia secara keseluruhan ialah 1,618,627 tan metrik 

bersama-sama India kekal sebagai pengeluar nombor satu (FAO, 2012). United Kingdom, 

Amerika Syarikat, Jepun dan Arab Saudi ialah negara pengimport utama halia (Naresh et 

a/., 2015). 

Menurut Pelan Pemasaran Komoditi Halia 2003-2010, Sabah merupakan pengeluar 

utama halia di Malaysia dengan keluasan kawasan 264.7 hektar, diikuti oleh Sarawak, 236.7 

hektar dan Pahang, 91.8 hektar. Di Sabah, halia merupakan tanaman herba dan rempah 

kedua terbanyak ditanam dengan keluasan tanah iaitu 139.2 hektar dan hasil pengeluaran 

mencecah 893.7 tan (JPS, 2014). Halia Tambunan (Z. ot1`'io%na/e Roscoe cv. Tambunan) ialah 

satu varieti tempatan popular di negeri Sabah. Antara varieti lain yang menjadi pilihan 

pengusaha ialah, halia Bentong, Bara, Cina dan Indonesia. Dalam soal pengeluaran dan 

hasil, halia merupakan herba yang mepunyai nilai tinggi di pasaran seluruh dunia 

(Prabhakaran, 2013). Walaupun halia telah dinilaikan sebagai satu ramuan dalam ubat-ubat 

herba untuk 4,000 tahun lepas, ianya secara tradisi boleh digunakan sebagai rawatan 

pemanasan untuk kedinginan dan juga untuk penghadaman dan kesenakan. Jumlah ujian 

klinikal dan kajian juga menjadi lebih tinggi seperti kesan-kesan mereka ke atas manusia 

ialah sebaik mengambil ubat sintetik. 

Mikroorganisma berkesan (EM) merujuk kepada mana-mana daripada organisma- 

organisma yang lebih banyak anaerob diadunkan dalam pindaan pertanian komersial. EM 

ialah satu mikroorganisma mesra yang mula-mula dibangunkan oleh Profesor Teruo Higa 

dari Universiti Ryukyus di Okinawa, ]epun pada tahun 1980. Teknologi EM ialah salah satu 

cara menyokong amalan lestari dan mampan dalam pertanian, meningkatkan operasi 

pengkomposan dan peningkatan bakteria EM dalam tanah, membantu dalam pertumbuhan 

pokok dan struktur tanah (Higa, 1988). 

Probiotik tumbuhan merujuk kepada suplemen mikrob bagi meningkatkan kadar 

pertumbuhan dan pembesaran satu-satu tanaman melalui peningkatan dalam penyerapan 

zat secara lebih berkesan. Suplemen membawa maksud sesuatu yang ditambah kemudian, 

sebagai pelengkap kepada sesuatu bahan. Kebanyakan probiotik tumbuhan adalah olahan 

daripada kepelbagaian mikroorganisma berkesan untuk digunakan dalam pertanian secara 

komersial. Tujuannya adalah untuk memudahkan para petani bagi mendapatkan kualiti 

tanaman yang balk, bermutu tinggi serta sihat. Bukan itu sahaja malah, dengan 

menggunakan suplemen ini dapat meningkatkan keadaan tanah yang sedia ada kepada 

lebih baik. 

1.2 Justifikasi 

Para petani yang mengusahakan tanaman halia juga berhadapan dengan masalah berkaitan 

penyakit bawaan tanah yang sering menjangkiti halia pada peringkat pertumbuhannya 
(Yaseer etal., 2014). Antara penyakit yang sering menjangkiti halia adalah seperti penyakit 
Fusarium. 

Menurut media massa di Sabah, permintaan halia di negeri ini sudah mencecah 
24,000 kilogram sebulan (i3omeo Post, 2016). Akan tetapi, penghasilannya masih jauh 
daripada jumlah permintaan tersebut. Hal ini adalah disebabkan oleh beberapa faktor, clan 

antaranya adalah disebabkan oleh penyakit ini yang sering menjangkiti rizom, seterusnya 

mengurangkan hasil. 

Justeru, kajian ini dijalankan bertujuan untuk menilai tahap keberkesanan probiotik 
tumbuhan sebagai suplemen mikrob dalam menggalakkan pertumbuhan dan pembesaran 
halia melalui peningkatan kadar penyerapan zat, perkembangan akar yang lebih baik serta 

meningkatkan keadaan dan kualiti tanah. Hal ini bertujuan untuk memastikan permintaan 
domestik dalam Negara dapat dipenuhi serta dapat mengurangkan pengimportan halia dari 

luar. 

1.3 Objektif 

Objektif kajian ini adalah untuk menilai tahap keberkesanan probiotik tumbuhan terhadap 

pertumbuhan dan pembesaran halia (Zingiber ofr'icina/e Rosc). 

1.4 Hipotesis 

Ho = Tiada perbezaan seerti antara penilaian probiotik tumbuhan terhadap pertumbuhan 
dan pembesaran halia 

HA= Terdapat perbezaan seerti antara penilaian probiotik tumbuhan terhadap pertumbuhan 
dan pembesaran halia 

BAB 2 

ULASAN KEPUSTAKAAN 

2.1 Industri Herba dan Rempah dunia 

Industri herba dan rempah bukan sahaja penting kepada negara kita, Malaysia tetapi juga 

di seluruh pelosok dunia. Herba ialah kumpulan tumbuhan yang mempunyai batang lembut 

dan tidak mempunyai tisu berkayu. Tumbuhan jenis ini boleh hidup sama ada semusim, dua 

musim atau lebih daripada dua musim. Sebahagian besar tumbuhan ubatan tergolong dalam 

kumpulan ini. Oleh kerana itu, tumbuhan herba sering dikaitkan dengan ubatan tradisional 
(Musa, et al., 2009). Antara tumbuhan herba yang terkenal adalah seperti Halia (Zingiber 

offiäna/e), Pegaga (Cente/la asiabca) dan Dukung anak (Phyl/anbhus nirurý. 

Rempah pula bermaksud apa jua bunga, buah, bijian, kulit kayu dan akar yang 
datang dengan bentuk yang kering. Rempah adalah bahagian tumbuhan yang beraroma 

atau berasa kuat yang digunakan dalam jumlah yang kecil pada makanan sebagai pengawet 

atau perisa dalam masakan (Utusan, 2013). Kulit kayu manis (CSnnamornum zeyianicwm), 
lada hitam (Piper nigrum) dan bunga cengkih (Syzygium aranabcum) merupakan contoh- 

contoh rempah terkenal yang sering digunakan dalam masakan. Secara umumnya, rempah 

mempunyai aroma dan bau yang lebih kuat berbanding herba. 



Berdasarkan keunikan dan setiap manfaat herba dan rempah ini menyebabkan 
kumpulan tumbuhan ini digelar sebagai tanaman yang berpotensi untuk dimajukan pada 
masa akan datang. Hal ini kerana khasiat tumbuhan ini masih banyak yang belum diterokai 

dan dipercayai dapat mendatangkan kelebihan pada masa hadapan. Menurut Pertubuhan 

Kesihatan Sedunia (WHO), dianggarkan 80 peratus daripada rakyat di negara-negara 

membangun bergantung kepada ubat tradisional untuk penjagaan kesihatan dimana 

sebahagian besamya melibatkan penggunaan ekstrak tumbuhan (Farnsworth eta/., 1985). 

2.2 Halia Sebagai Tumbuhan Herba dan Rempah 

Halia dikenali sebagai tumbuhan herba tropika yang terhasil daripada rizom (akar bawah 

tanah), dengan nama saintifiknya, ZingiberofficinaleRoscoe. Pakar Botani Inggeris, William 

Roscoe (1753-1831) telah memberikan nama Zingiberofficinalekepada tumbuhan tersebut 

dalam penerbitan 1807. Famili halia dikategorikan dalam kumpulan tropika kerana kumpulan 

ini banyak terdapat di Indo-Malaysia, merangkumi lebih 1200 spesies dalam 53 genera 
(Suthar etal., 2003). Tumbuhan ini adalah salah satu spesies di bawah famili Zingiberaceae, 

termasuk cardoman (Elettaria cardamomum) dan kunyit (Cuaunna longa) (Kulip, 2007). 

Pelbagai khasiat yang diperoleh menyebabkan halia dikategorikan sebagai herba, selain 
tabiat pertumbuhannya yang sedia ada. Halia juga boleh dikategorikan sebagai rempah 
kerana khasiat dan kegunaannya sebagai bahan perasa tambahan dalam makanan, 

menjadikan satu-satu makanan lebih sedap dan beraroma serta melegakan kesakitan. Rajah 
2.1 menunjukkan rizom halia yang digunakan dalam kehidipan seharian. 

Skala 1: 1 

Rajah 2.1 Rizom halia tua 

Sumber: ICAR (2015) 

2.2.1 Taksonomi Halia 

Mata 
tunas 

Peringkat taksonomi halia clan juga tumbuhan lain bermula dengan Kingdom clan berakhir 

dengan genus, seperti dalam jadual di bawah. 

Jadual 2.1 Pengkelasan taksonomi halia 

Kingdom 

Divisi 

Kelas 

Order 

Family 

Genus 

Spesies 

Nama saintifik 

Nama umuni 

Sumber: Lnhmueller (2003) 

Plantae 

Magnoliophyta 

Uliopsoda 

Zingiberales 

Zingiberaceae 

Zingiber 

Z. officinale 
Zingiber officinale 
Halia (Melayu), ginger (English). Jahe' 

(Indonesia) 

2.2.2 Morfologi Halia 

Rajah 2.2 Lakaran bahagian-bahagian pokok halia menunjukkan anak pokok, daun, bunga, 

rizom dan akar. A: Anak Pokok, B: Rizom, C: Batang bunga, D: Bulir, E: Bunga, 

F: Akar. 

Sumber: Ravindran eta/. (2005) 

Menurut (Challa et a/., 2013); Salmon et a/. (2012) menyatakan bahawa halia merupakan 

sejenis tumbuhan renek, dan dikategorikan sebagai pokok saka yang biasanya mempunyai 

kitaran hidup semusim (Rajah 2.2). Pokok ini mempunyai empat bahagian utama, iaitu 

rizom, daun, bunga dan akar. Rizom halia adalah tebal, bercabang dan hidup membesar di 

